
# 5 Nouvo Kontra Lwaye nan Apatman ki Gen Pri Lwaye Estabilize
 Lè yon moun ap lwe yon apatman yo lwe pou pri ki estab pou premye fwa, pwopriyetè a ak lokatè a ap siyen yon NOUVO 
KONTRA LWAYE (VACANCY LEASE). Kontra lwaye ekri sa a se yon kontra ant pwopriyetè a ak lokatè a, epi li endike modalite 
kontra lwaye a, tankou dire kontra lwaye a, epitou dwa ak responsablite lokatè a ak pwopriyetè a.

 Lwa sou Rent Stabilization Law (Estabilizasyon Pri Lwaye) bay nouvo lokatè a (ki rele lokatè ki gen nouvo kontra lwaye) 
chwa pou yon dire kontra lwaye pou yon ane oswa dezan. Pri lwaye pwopriyetè ka reklame pou yon nouvo kontra lwaye pa kapab 
depase dènye pri lwaye kontwole ak ogmantasyon pou apatman vid dapre otorizasyon lalwa. Avèk kontra lwaye a, yon lokatè ta 
dwe resevwa yon Rent Stabilization Lease Rider/Addenda (Kondisyon Siplemantè/Nòt Siplemantè)  ki endike kijan li te kalkile 
pri lwaye a epitou ki konfime nenpòt ogmantasyon konfòm avèk Lwa ak Kòd Estabilizasyon Pri Lwaye.

 Dapre Rent Code Amendments of 2014 (Amannman 2014 yo fè nan Kòd Pri Lwaye), pwopriyetè a pa kapab touche ogmantasyon 
nan nouvo pri lwaye si yon Lòd DHCR anvigè pou redui pri lwaye a pou sèvis ki diminye yo. (Gade Egzanp lan - Ogmantasyon ki 
Entèdi pou Apatman Vid)   Answit, Vacancy Lease Rider/Addenda (Kondisyon Siplemantè/Nòt Siplemantè nan Nouvo Kontra Lwaye) 
pwopriyetè a fè dwe gen detay sou kalkil ogmantasyon pri lwaye pou Amelyorasyon Apatman Endividyèl (Individual Apartment 
Improvement, IAI). Rider/Addenda (Kondisyon Siplemantè/Nòt Siplemantè) a dwe gen yon avi ki fè lokatè ki gen nouvo kontra 
lwaye yo konnen dwa yo pou mande pwopriyetè a dokiman ki eklèsi ak sipòte ogmantasyon pou IAI, swa nan moman egzekisyon 
kontra lwaye a oswa nan 60 jou apre egzekisyon li. Gade Bilten Operasyonèl 2014-3 DHCR ak Fèy Enfòmasyon # 2 DHCR pou 
jwenn plis enfòmasyon konsènan sanksyon poutèt ou pa bay Rider/Addenda (Kondisyon Siplemantè/Nòt Siplemantè) a. 

 Dapre Lwa 2011 sou Pri Lwaye, depi 24 jen 2011, pwopriyetè yo kapab reklame ak touche pa plis pase yon (1) ogmantasyon 
pri lwaye nan nouvo kontra lwaye nan yon ane almannak (1ye janvye jiska 31 desanm). 

 Nou ajoute ogmantasyon pou apatman vid ki endike anba la yo youn nan lòt, epi nou kalkile pri lwaye legal davans lan anwo 
a, pou detèmine pri lwaye kontwole legal pou nouvo kontra lwaye a:

 1.  Yon ogmantasyon 20% pou apatman vid pou yon nouvo kontra lwaye sou dezan; oswa yon ogmantasyon pou apatman 
vid pou yon nouvo pri kontra lwaye sou yon ane egal a 20 pousan mwens diferans ant pousantaj gid ki anvigè yo ak 
renouvèlman kontra lwaye sou dezan ak yon ane; oswa Limit nan Nouvo Pri Lwaye Preferansyèl. Lwa 2015 konsènan 
Pri Lwaye te chanje alokasyon pou apatman vid ki endike yon mèt kay la kapab ajoute pri lwaye ki anba kontwòl legal 
lè lokatè k ap kite apatman an t ap peye yon pri lwaye preferansyèl. Si yon lokatè k ap kite apatman an t ap peye yon pri 
lwaye preferansyèl, ogmantasyon pri lwaye nan nouvo kontra lwaye ki kapab aplike a nan pri lwaye legal lokatè k ap kite 
apatman an ap limite a 5% si dènye nouvo kontra lwaye a te kòmanse depi mwens pase dezan, 10% si li te kòmanse depi 
mwens pase twazan, 15% si li te kòmanse depi mwens pase katran, ak 20% si li te kòmanse depi mwens pase katran oswa 
plis.

 2.  Si pwopriyetè a pa t touche yon ogmantasyon pèmanan pou apatman vid anvan uit (8) ane ki vini apre nouvo kontra lwaye 
a, lè sa a anplis pousantaj ogmantasyon pri lwaye nan nouvo kontra lwaye a ki dekri nan paragraf 1, pwopriyetè a gen dwa 
pou touche yon ogmantasyon pri lwaye nan nouvo kontra lwaye a ki egal a 0.6 pousan miltipliye pa kantite ane depi lè li te 
touche dènye ogmantasyon pèmanan an.

 3.  Si pri lwaye legal anvan an te mwens pase $300.00 dola pa mwa, anplis ogmantasyon nan nouvo pri lwaye ki dekri nan 
paragraf 1 ak 2, pwopriyetè a gen dwa pou touche $100.00 dola pa mwa.

 
 4.  Si pri lwaye legal anvan an te ant $300.00 dola pa mwa ak $500.00 dola pa mwa, pwopriyetè a gen dwa pou touche yon 

ogmantasyon pri lwaye nan nouvo kontra lwaye a ki egal a pi gwo nan: a) ogmantasyon pri lwaye total nan nouvo kontra 
lwaye ki dekri nan paragraf 1 ak 2; oswa b) $100.00 dola pa mwa.

  5.  Pwopriyetè a gen dwa pou ajoute nan ogmantasyon pri lwaye a nan nouvo kontra lwaye ki dekri nan paragraf 1, 2, 3 ak 4 
ogmantasyon pri lwaye nan nouvo kontra lwaye a dapre otorizasyon Komisyon Gid Pri Lwaye (Rent Guidelines Board, 
"RGB").

   Si pwopriyetè kay la fè reparasyon nan apatman an pandan apatman an vid, pwopriyetè kay la gen dwa pou touche yon ogmantasyon 

pri lwaye ki egal swa 1/40yèm oswa 1/60yèm depans amelyorasyon an. Ogmantasyon sa a, ki rele yon Reparasyon nan Apatman 
Apa ajoute sou pri lwaye a apre ogmantasyon nouvo pri lwaye ki dekri anwo a, aplike.

       Dapre Lwa 2011 sou Pri Lwaye, apati 24 septanm 2011, nan bilding ki gen plis pase 35 apatman yo, pwopriyetè a kapab touche 
yon ogmantasyon pri lwaye pèmanan ki egal a 1/60yèm depans pou Reparasyon nan Apatman Apa. Nan bilding ki gen 35 apatman 
yo oswa mwens, pwopriyetè a kapab touche yon ogmantasyon pri lwaye pèmanan ki egal a 1/40yèm depans IAI a, jan li te gen 
pèmisyon pou sa anvan. (Gade Egzanp lan - Kalkil IAI)

  Egzanp lan - Kalkil IAI

   Madam Sanchez ap viv nan yon bilding ki gen 50 apatman epi li kite Apatman # 10 nan mwa septanm 2011. Li t ap viv nan apatman 
an pandan dizan epi lè li te kite apatman an, pri lwaye legal li se te $800 dola.

   Madam Lupino vin abite nan apatman an epi li siyen yon nouvo kontra lwaye pou dezan ki kòmanse 1ye oktòb 2011. Pwopriyetè 
a te enstale yon nouvo frijidè ki koute $600 dola, ansanm ak frè enstalasyon an, lè apatman an te vid. Pri lwaye legal nouvo kontra 
lwaye Madam Lupino ki se $1,018 dola, kalkile jan sa endike anba la a:

        $800 dola - pri lwaye legal anvan an
  +    $160 dola - 20% pou yon nouvo kontra lwaye sou dezan
  +    $ 48 dola - 6%  (.6% x 10 zan depi dènye fwa apatman an te vid)
    +     $10 dola - 1/60yèm nan $600 dola pou nouvo frijidè a
            $1,018 dola

  Egzanp - Ogmantasyon ki Entèdi nan Nouvo Kontra Lwaye

   Madam Jones ap viv nan yon apatman ki gen pri lwaye estabilize epi li peye yon pri lwaye legal $1,000 dola. Li resevwa yon lòd 
DHCR pou rediksyon pri lwaye pou enstalasyon fil elektrik ki gen defo, epi pri lwaye li redui dapre yon ajisteman nan gid la, sa 
ki fè pri lwaye pwopriyetè a kapab touche nan men li vin $975 dola. Li kite apatman an kèk mwa apre nan dat 15 fevriye 2014.

   Madam Wilson vin abite nan apatman an 1ye mas 2014 dapre yon nouvo kontra lwaye sou 2 zan epi pwopriyetè a fè li peye yon 
pri lwaye legal $1,200 dola dapre ogmantasyon 20% ki obligatwa nan nouvo kontra lwaye. Li ale nan yon Borough Rent Office 
(Biwo Lwaye Minisipalite) DHCR, epi li vin konnen DHCR pa t bay yon Lòd pou Aplikasyon Pri Lwaye a Ankò pou enstalasyon 
fil elektrik ki gen defo epi lòd pou rediksyon pri lwaye a toujou anvigè.

   Madam Wilson gen dwa pou kontakte pwopriyetè a pou mande pwopriyetè a pou redui pri lwaye li kapab touche a $975 dola epi 
pou pwopriyetè a remèt li nenpòt pri lwaye li te peye anplis kantite lajan sa a. Li gen dwa pou depoze yon plent pou Twò Pri Lwaye 
nan DHCR si pwopriyetè a pa fè ajisteman an epi si pwopriyetè a pa remèt li lajan an.

     Gen lòt sitiyasyon kote nou itilize diferan metòd pou detèmine pri lwaye nan nouvo kontra lwaye.

 1.  Si yon apatman te vid oswa si li te gen egzanpsyon pou yon ti tan nan dat debaz la (4 ane anvan siyati nouvo kontra lwaye 
a) epi pou yon ane oswa plis ane anvan sa, Pwopriyetè a ka gen dwa pou ogmantasyon pri lwaye ki endike anba la yo: 
ogmantasyon dapre gid pri lwaye a sou dezan pou chak dezan siplemantè apatman an te vid apati moman dènye pri lwaye 
estabilize lokatè a te kite apatman an jouk nan siyati kontra lwaye ki konsène a, nenpòt lòt ogmantasyon legal tankou 
ogmantasyon obligatwa nan nouvo kontra lwaye, ak nenpòt Amelyorasyon Apatman Endividyèl ki te fèt anvan lokatè ki 
konsène a te vini nan apatman an. 

      Gade RSC2526.1(a)(3)(iii) ak TPR2506.1(a)(3)(iii). (Gade Egzanp lan -- Apatman ki Vid oswa ki Gen Egzanpsyon pou 
yon Ti Tan pandan plis pase 4 tran.)

 2.  Si yon apatman te lib oswa te gen egzanpsyon pou yon ti sou dat debaz la (4 ane anvan siyati nouvo kontra lwaye a) epi 
pou yon ane oswa plis ane anvan sa, epi si li pa t gen istwa pri lwaye legal yo te detèmine anvan, nou kapab detèmine 
premye pri lwaye legal la lè nou kalkile mwayèn pri lwaye estabilize ki konparab avèk pri lwaye apatman nan bilding nan 
ki anvigè nan dat lokatè ki gen premye pri lwaye estabilize a te kòmanse viv nan apatman an epi lè nou ajoute li sou nouvo 
ajisteman obligatwa ak ogmantasyon pri lwaye legal pou amelyorasyon apatman apa. Ou ta dwe itilize apatman ki gen 
menm kantite chanm yo lè w ap idantifye apatman ki konparab yo.

 3.  Si yon apatman se yon inite ki fèk bati oswa yon nouvo apatman ki fèk bati paske te gen gwo chanjman ki te fèt nan 
dimansyon deyò li yo anvan, pwopriyetè a ka gen dwa pou fikse (negosye) premye pri lwaye a.

Pou jwenn plis enfòmasyon oswa èd, rele Liy Enfòmasyon DHCR
Sou Lwaye, oswa ale nan Biwo Lwaye Minisipalite oswa Konte Borough  
or County Rent Office (Biwo Lwaye Minisipalite oswa Konte) ou.

Queens       Lower Manhattan
92-31 Union Hall Street      25 Beaver Street
6yèm Etaj       5yèm Etaj  
Jamaica, NY 11433      New York, NY 10004
(718) 739-6400   

Brooklyn       Bronx
55 Hanson Place       2400 Halsey Street
7yèm Etaj       Bronx, NY 10461
Brooklyn, NY 11217    

Upper Manhattan      Westchester County
163 W. 125th Street       75 South Broadway
5yèm Etaj        White Plains, NY  10601
New York, NY 10027

     Apati 30 out 2010, nan Vil New York, dapre Seksyon 27-2018.1 Kòd Antretyen Lojman nan Vil New York, yon pwopriyetè dwe 
bay chak lokatè ki siyen yon nouvo kontra lwaye yon avi DHCR pibliye ki endike istwa enfestasyon pinèz nan pwopriyete a pou 
ane anvan an. DHCR te pibliye yon avi - "Avi Pou Divilge Istwa Enfestasyon Pinèz" (DBB-N). Pou lokatè ki gen nouvo kontra 
lwaye epi ki nan apatman ki pa depannde estabilizasyon pri lwaye, pwopriyetè a dwe remèt yo avi sa a (DBB-N). Pou lokatè ki 
gen nouvo kontra lwaye epi ki nan apatman ki gen pri lwaye estabilize, DHCR ap egzije pou pwopriyetè a tache avi sa a (DBB-N) 
nan Rent Stabilization Lease Rider (Kondisyon Siplemantè Estabilizasyon Pri Lwaye), epi pwopriyetè a dwe remèt nouvo lokatè 
avi a ansanm avèk kondisyon siplemantè a ak yon kopi nouvo kontra lwaye a. Yon lokatè ki pa resevwa yon Istwa Enfestasyon 
Pinèz okonplè ka depoze yon "Plent Lokatè kont Pwopriyetè ki Pa Divilge Istwa Enfestasyon Pinèz (Fòm DBB-NO).
 
 Si yon apatman vid oswa si li vin vid pandan yon aplikasyon nan DHCR pou yon Gwo Amelyorasyon Enpòtan (Major Capital 
Improvement, MCI) annatant, pwopriyetè a dwe fè nenpòt nouvo lokatè konnen baz aplikasyon ki li te depoze anvan an, epi li dwe fè 
nouvo lokatè a konnen pri lwaye a pral ogmante si yo apwouve aplikasyon MCI a. Si li pa mete avi sa a pou ogmantasyon pri lwaye 
ki prevwa nan nouvo kontra lwaye yo sa ap lakòz yo pa apwouve ogmantasyon ki baze sou MCI pou apatman sa a pandan dire nouvo 
kontra lwaye a. Yon pwopriyetè kay ki reklame ogmantasyon konsa san li pa fè lokatè a konnen sa a ap jwenn sanksyon poutèt fè 
lokatè a peye twòp lajan.
 
 Yon atik avi MCI ki satisfezan nan yon nouvo kontra lwaye se sa ki bay yon ogmantasyon pri lwaye pou "Yon Aplikasyon pou 
yon gwo amelyorasyon enpòtan te depoze anba Rejis Nimewo ________________ nan DHCR dapre travay ki endike anba la a: 
___________________________. Si DHCR ta dwe bay yon lòd pou akòde ogmantasyon pri lwaye a, pri lwaye ki prevwa nan kontra 
lwaye sa a ap ogmante poutèt sa."

  $1,000 dola = Pri lwaye legal anvan an

     +              $85 dola = 8.5%  x $1,000 dola pou ogmantasyon sou dezan ki anvigè 1ye fevriye 2009 (1,000+85=1,085)
     +         $48.83 dola = 4.5%  x $1,085 dola pou ogmantasyon sou dezan ki anvigè 1ye fevriye 2011 (1,085+48.83=1,133.83)
     +   $45.35 dola = 4%  x $1,133.83 dola pou ogmantasyon sou dezan ki anvigè 1ye fevriye 2013 (1,133.83+45.35=1,179.18)
     + $235.84 dola = 20%  x $1,179.18 dola pou ogmantasyon sou dezan ki anvigè 1ye out 2014 (dat kòmansman kontra lwaye a)
           $1,415.02 dola

Gade Egzanp lan - Apatman ki Vid oswa ki Gen Egzanpsyon pou yon Ti Tan Pandan Plis Pase Kat (4) Tran 
              
Madam Smith vin abite nan apatman li 1ye out 2014 avèk yon kontra lwaye sou dezan. Pwopriyetè bilding nan te abite nan apatman 
an anvan pandan 5 ane ak 6 mwa (depi 1ye fevriye 2009), epi apatman an te anrejistre kòm yon apatman ki gen Egzanpsyon pou 
yon Ti Tan.

Anvan pwopriyetè a te abite nan apatman an, pri lwaye legal la se te $1,000 dola. Pri lwaye nouvo kontra lwaye Madam Smith ki se 
$1,415.02 dola ap gen ladan ogmantasyon pri lwaye a sou dezan dapre gid li ki te anvigè pandan pwopriyetè a t ap viv nan apatman 
an, epi kalkil la te fèt konsa:

